
Poterium polygamum Waldst et. Kit. В агрометеорологических условиях 

Среднего Предураля. Известия Оренбургского государственного аграрного 

университета. 2021. № 1. 

 

ҚОРАҚАЛПОҒИСТОННИНГ ШЎРЛАНГАН ТУПРОҚЛАРИГА 

FABACEAE ОИЛАСИГА МАНСУБ ФИТОМЕЛИОРАНТ 

ЎСИМЛИКЛАРНИ ЕТИШТИРИШГА ОИД 

 

К.М.Атаназаров., Ш.Д.Авезимбетов., В.С.Торениязова 
Самарқанд давлат ветеринария медицинаси чорвачилик ва 

биотехнологиялар университети Нукус филиали 

М.А. Бахши 

ЎзР ФА Ботаника институти ҳузуридаги акад.Ф.Н.Русанов Тошкент 

ботаника боғи  

 

Аннотация: Қорақалпоғистон Республикасидаги шўрланган тупроқлар 

экологик муаммоларнинг ечилмасдан қолган долзарб йўналишларидан бири 

бўлиб, уларнинг мелиорацияси ҳамда тупроқ унумдорлигини тиклаш 

мураккаб ва кўп жабҳали ѐндашувни талаб қилади. Ушбу мақолада Fabaceae 

оиласига мансуб Gleditsia, Halimodendron Fisch., Melilotus, Glycyrrhiza каби 

биомелиорант ўсимликларнинг шўр тупроқларга мослиги, уларнинг 

фитомелиоратив хусусиятлари ва экотизимдаги ўрни ѐритиб берилган. Шўр 

тупроқларни фитомелиорация қилиш орқали тупроқнинг туз миқдорини 

камайтириш, экосистемани тиклаш ва иқтисодий фойдали ўсимликлар 

етиштириш имкониятлари таҳлил қилинган. Тадқиқот натижалари шўрланган 

ерлардан самарали фойдаланиш ва биохилмахилликни сақлаш бўйича муҳим 

илмий ва амалий аҳамиятга эга. 

Калит сўзлар: Қорақалпоғистон, шўрланган тупроқ, фитомелиорация, 

Fabaceae, биомелиорант ўсимликлар, Gleditsia, Glycyrrhiza, Melilotus, 

Halimodendron, экологик барқарорлик, шўр сув, тупроқ унумдорлиги. 

 

Ҳозирги кунда энг йирик глобал экологик фалокатлардан бири, бу Орол 

денгизи фожиаси бўлиб, унинг экологик, ижтимоий-иқтисодий ва гуманитар 

оқибатлари туфайли минтақа, соғлиқни сақлаш, генофонд ва унда яшаѐтган 

одамлар келажагининг барқарор ривожланишига бевосита таҳдид солмоқда, 

шунингдек, глобал экотизимга салбий таъсир кўрсатмоқда. Оролбўйи 

инқироз зонаси бевосита Қозоғистон, Туркманистон ва Ўзбекистон 

ҳудудларини, билвосита эса, Қирғизистон ва Тожикистон ҳудудларини 

қамраб олади. 

Мутахассисларнинг ҳисоб-китобларига кўра, бугун Оролнинг қуриган 

қисмида 5,5 млн. гектарга тенг ҳудудда янги тузли чўл пайдо бўлган. Бу 

ҳудудларда йилига 90 кундан ортиқ давр мобайнида чанг бўронлари содир 

бўлади ва 100 млн. тоннадан ортиқ чанг ва заҳарли тузларни атмосферага 

кўтариб, минглаб километрларга ѐйиб юборади. 

Қорақолпоғистон Республикаси Ўрта Осиѐнинг шимоли-ғарбий қисмида 

жойлашган бўлиб, Орол денгизининг таъсирида ноқулай тупроқ-иқлим 

шароитига эга, экологик вазиятнинг ѐмонлашуви туфайли унинг 

экстремаллиги кучайган. Ўзбекистон Республикаси Президенти 

Ш.М.Мирзиѐевнинг 2022 йил 22-23 февраль кунлари Қорақалпоғистон 

Республикасига амалга оширган ташрифи давомида Орол денгизининг 

қуриган туби тупроқ-иқлим шароитига мослаштирилган ўсимликлар 

майдонларини кенгайтириш, ҳудудда ердан фойдаланиш унумдорлигини 

ошириш, сув тежовчи ҳамда тузни камайтирадиган технологияларни жорий 

этиш билан бирга илмий изланишларни кенгайтириш, вилоят тупроғига мос 

ўсимлик навларини яратиш, тўқайзорлар майдонларини кўпайтириш бўйича 

кўрсатмалар берилди. Шуларни инобатга олган холда шўрланган 

тупроқларда ва шўр сув билан суғориш шароитида биомелиорант 

ўсимликлар сифатида мос келадиган истиқболли турлар ва экотиплар устида 

изланишлар олиб бориш, шу билан бирга миллий флоранинг популяциясини 

яратиш ва қайта тиклаш ва улардан оқилона фойдаланиш долзарб 

муаммолардан бири ҳисобланади. 

Дунѐда 833 миллион гектардан ортиқ шўрланган тупроқлар мавжуд 

бўлиб, бу 1,5 миллион гектардан ортиқ қишлоқ хўжалиги ерларининг 

йўқолишига олиб келади. Тупроқ профилларида тузларнинг юқори 

концентрацияси бу ерларда анъанавий қишлоқ хўжалиги экинларини 

етиштиришга имкон бермайди. Бу ерда дарахт, бута ва ўтли ѐввойи 

галофитлар, шўрга чидамли экинларни етиштириш муҳим экологик 

аҳамиятга эга [2,4].  

Тупроқнинг фитомелиорацияси - мос мелиоратив хусусиятга эга бўлган 

ўсимликларни алмашлаб экиш орқали шўрланган тупроқларни 

тезлаштирилган ишлов бериш бўйича чора-тадбирлар мажмуи. Бу худудда 

шўрланган тупроқларда ва шўр сув билан суғоришга чидамли биомелиоратив 

ўсимликлар сифатида Fabaceae оиласига кирувчи ўсимликлар танлаб олиш 

ва уларни кўпайтириш муҳим масалалардан бири.  

Ҳозирда Самарқанд давлат ветеринария медицинаси чорвачилик ва 

биотехнологиялар университети Нукус филиали ва хамкорликда Амир Темур 

номидаги ―Бўстон‖ ботаника боғиҳамда ЎзР ФА Ўсимлик моддалари кимѐси 

институти олимлари ва ѐш тадқиқотчилари томонидан Қорақалпоқистон 

Республикасининг шўрланган тупроқларига чидамли Fabaceae оиласига 

кирувчи биомелиорант ўсимликлардан: Gleditsia, Halimodendron Fisch. 

(чингильди серебристая), Melilótus (донник лекарственный), Glycyrrhíza 

(ширинмия) ва бошқа ўсимликларни кўпайтириш бўйича тадқиқотлар олиб 

борилмоқда [1,3].  

Gleditsia (сем. Fabaceae) туркумидаги ўсимликлар кучли илдизга эга 

бўлиб, уларнинг ўсиши даврида илдиз туганаклари тупроқни қисман 

деминерализация қилади ва баъзи зарарли аралашмалар ўсимликнинг ер усти 

қисмини ўсишига сарф бўлади. Бундан ташқари, Gleditsia тупроқ 

қатламининг шўрланишига бардош беради, қурғоқчиликка чидамлилиги ва 

совуққа чидамлилиги билан ажралиб туради, ҳамда азотни фиксацияловчи 

ўсимлик ҳисобланиб, унинг гули ўзида кўп нектар сақлайди. Ўсимлик 

совуққа чидамли бўлиб, -30-35°С ҳароратга бардош беради. Мева қобиғининг 

юмшок кисми ширин таъми учун озиқ-овқат ва алкоголли ва алкоголсиз 

ичимликлар ишлаб чиқишда ва чорвачиликда ем-хашак сифатида 

ишлатилади. 

Gleditsia triacanthos ўсимлигининг пояси жуда мустаҳкам бўлиб, 

тупроқда узоқ вақт чиримаганлиги сабабли ѐғоч саноатида кулай декоратив 

мебеллар, устунлар ишлаб чиқариш учун ишлатилади. Унинг уруғидан ЎзР 

ФА Ўсимлик моддалари кимѐси институти ходимлари томонидан 

иммунология ва цитология диагностикасида қўлланувчи ―Гледол‖ реактив 

тиббиѐт амалиѐтида қўлланиб келинмоқда [3]. 

Halimodendron Fisch (чингил) баландлиги 0,5 дан 2-3 м узунликдаги 

жуда тиканли бута. Баҳорда барглар кумуш-яшил, ѐзда у кулранг-яшил, кузда 

эса сарғиш-яшил бўлади. Июн-июл ойларида гуллайди. Мевалари тартибсиз 

шаклда, терисимон, узунлиги 3 см гача бўлган шишган кўп уруғли ловия, 

сариқ-қўнғир рангда, август-сентябр ойларида пишади. Уруғлар жигарранг 

ѐки қуюқ зайтун рангга эга, буйрак шаклида 

Halimodendron тупроқ шўрланишига, қурғоқчиликка чидамли, кучли ва 

шохланган илдиз тизимига эга. Шўр дашт ва чўлларда, шўрлоқларда, тўқай 

жамоаларида кенг тарқалган. Halimodendron Fisch оддий манзарали 

декоратив ўсимлик ҳисобланиб, паркларда ва кўкаламзорлаштиришда 

фойдаланилади, илдизидан сариқ бўѐқ олинади.  

Melilótus officinális (ширин беда)- икки йиллик ўт ўсимлиги бўлиб, 

узунлиги 1-1,5 мга етади. Ўсимлик, ўзида 0,4-0,9% кумарин, кумарин 

кислотаси, дикумарол, мелилотин, эфир мойи сақлаб, ўткир ҳидга ва аччиқ 

таъмга эга. Шу сабабли уни баъзи озиқ-овқатлар ва тамаки учун 

хушбўйлаштирувчи восита сифатида қўлланилади. Доривор хом ашѐ 

сифатида эса ундан тайѐрланган препаратлар ревматизмга қарши, марказий 

асаб тизимини тиклашда қўлланилади. Кумарин нурланиш терапияси 

туфайли лейкопения билан оғриган беморларда лейкоцитлар сонини 

кўпайтиришга ѐрдам беради. Melilótus officinális ўсимлик экстракти хушбўй 

ҳидга эга бўлиб, парфюмерия саноатида ишлатилинади. Экстрактда оқсил, 

липид ва гликозидлар моддалари мавжуд бўлиб, улар терига юмшатувчи ва 

шифобахш таъсир кўрсатади. 

Glycyrrhíza (ширинмия) кўп йиллик ўт ўсимлик. Илдиз ва илдизпояларда 

углеводлар ва тегишли бирикмалар (глюкоза, фруктоза, сахароза, малтоза), 

полисахаридлар (34% гача крахмал, 30% гача целлюлоза, пектин моддалари), 

органик кислоталар, эфир мойи, тритерпеноидлар (глицирризин кислотаси), 

стероидлар (β-ситостерол), фенолкарбон кислоталар, танинлар, 

флавоноидлар ва юқори алифатик углеводородлар ва спиртлар, юқори ѐғли 

кислоталар, алкалоидлар бор. Glycyrrhíza glabra экстракти 



 
69 

 

ўсимликшуносликда ва халқ табобатида қўлланилади. Ўсимлик экстракти 

балғам кўчирувчи хоссасига эга. 

Glycyrrhíza (ширинмия) эса экспортбоб доривор ўсимлик хисобланади, 

Аlhagi-арид иқлим худудлар учун асосий ѐм хашак базаси яратувчи 

оксилларга бой кўп йиллик ўсимлик ҳисобланади. 

Ҳозирда филиал ва хамқорликдаги ташкилот олимлари билан 

биргаликда Қорақалпоғистон республикаси Элликкалъа туманида шўрланган 

майдонда G. triacanthos ва G. texsana ўсимликларининг ўсиши ва 

ривожланишига абиотик омиллар, ҳарорат ва ѐғинларнинг таъсири, 

фенологик фазаларнинг асосий босқичларини ўтиш хусусиятлари 

ўрганилмоқда.  

 Хулоса. ўрнида тадқиқотлар натижасида республика шўрланган 

ерларнинг экологик ва тупроқ шароитларини яхшилаш мақсадида Fabaceae 

оиласига мансуб ўсимлик турларининг уруғини кўпайтиришни 

оптималлаштириш усули, G. triacanthos ва G. texsana элита уруғлари ва 

кўчатларини ишлаб чиқариш бўйича тавсиялар ишлаб чиқилади.  

Юқоридагилардан келиб чиққан холда, тузга ва қурғоқчиликка чидамли, 

азот сақловчи ва биодренаж қобилиятига эга бўлган Gleditsia, Halimodendron 

Fisch, Melilótus, Glycyrrhíza ўсимликлари плантация яратиш учун асос 

бўлиши мумкин. Gleditsia ни экиш аҳолини ѐқилғи ва қурилиш ўтинлари, 

дори-дармонлар, баргларини чириши натижасида (биогумус) ўғитлар билан 

таъминлашга ѐрдам берса, Halimodendron Fisch, Melilótus мевалари қиш 

пайтида майда шохли чорвалар учун оксилга бой ҳисобланади, Glycyrrhíza 

эса экспортбоб доривор ўсимлик ҳисобланади.  

